
				এই পাতাটির মুদ্রণ সংশোধন করা প্রয়োজন। 
ভগীরথের গঙ্গা আনার মত সে যেন দুধের বন্যা এনে দেবে। না খেয়ে শুকিয়ে আমসি বনা। তার বৌ আর ছেলের পেটে ।
রাখাল চিন্তিত হয়ে বলে, খোকনের দুধ হজম হয় না ? তোমার দুধ খেতে ঘেন্না হয় ? কে জানে বাবা এসব কি
ব্যাপার !
খেতে বসে আশা করে, সাধনা মাছের কথা তুলবে। নিজে থেকে ভাল মাছ এনেছে, বেশী করে এনেছে-দু’জন মানুষের জন্য তিনপোয়া মাছ । কিন্তু সাধনা সাধারণ কথাই বলে, মাছ সম্পর্কে কোন মন্তব্যই করে না ।
ঃ একদিন মাছের কড়াই উনানে উল্টে দিয়েছিলে,
মনে আছে ?
মনে থাকবে না ? ভাপ লেগে সারাদিন মুখটা জ্বালা করেছিল । যেমন বোকার মত রেগেছিলাম, তার affry
সাধন হাসে, সহজ শান্তভাবে। জিজ্ঞাসাও করে মাছটা রান্না কেমন হয়েছে, আরেক টুকরো খাবে নাকি রাখাল । কিন্তু মাছ ভালবাসে বলে তার জন্য বেশী করে মাছ আনায় সে বিশেষভাবে খুলী হয়েছে কি না টেরও পাওয়া যায় না।
একটু আনমনা উদাসীন ভাব সাধনার। বছরখানেক দুঃখের আগুনে পুড়তে পুড়তেও তার যে প্ৰাণশক্তি, ছোট সংসারটি নিয়ে মেতে থাকার যে আবেগ উদ্দীপনা বজায় ছিল, একটু স্বচ্ছলতা ফিরে আসতেই যেন তা শেষ হয়ে গিয়েছে।

